
						위키문헌 ― 우리 모두의 도서관.

					

					


					
					
					이 페이지는 교정 작업을 거쳤습니다
自經某年禍變以後，只有一子，不特國家之重托，兼以依賴之私情，其於盡善盡美，顒望血祝，當爲如何。猝聞其人之言，驚魂焦思，以爲吾若不禁，則其人本多變德，安知無入聞大朝，生出大事耶？況有某年復出之說乎！念到此境，寧欲無生。先親與群弟所不聽施者，吾果懇乞，至於廢食，欲自處而圖得處置之事，此實以母而爲子之苦心。至若鄭妻之對我，則力勸別監之處置；對殿下，則激動愆瑕之彰露。離間母子及外家之凶計包藏，何以逆料耶？因此而龜柱、厚謙輩，自外播傳，以爲‘洪氏得罪於世孫。人雖千百討洪，世孫決無扶護之理，其爲聲討至易’云。所謂十學士、某某輩，挾龜、厚之新勢，謂以攻斥戚里，自歸士類，拳

